
Sucharitakritam Mahadeva Stotram

સુચરિતકૃતં મહાદેવસ્તોત્રમ્

સુચરિત ઉવાચ ।
જય દેવ મહેશાન જય શઙ્કર ધૂર્જટે॥ ૨૨॥
જય બ્રહ્માદિપૂજ્ય ત્વં ત્રિપુરઘ્ન યમાન્તક ।
જયોમેશ મહાદેવ કામાન્તક જયામલ॥ ૨૩॥
જય સંસારવૈદ્ય ત્વં ભૂતપાલ શિવાવ્યય ।
ત્રિયમ્બક નમસ્તુભ્યં ભક્તરક્ષણદીક્ષિત॥ ૨૪॥
વ્યોમકેશ નમસ્તુભ્યં જય કારુણ્યવિગ્રહ ।
નીલકણ્ઠ નમસ્તુભ્યં જય સંસારમોચક॥ ૨૫॥
મહેશ્વર નમસ્તુભ્યં પરમાનન્દવિગ્રહ ।
ગઙ્ગાધર  નમસ્તુભ્યં વિશ્વેશ્વર મૃડાવ્યય॥ ૨૬॥
નમસ્તુભ્યં ભગવતે વાસુદેવાય શમ્ભવે ।
શર્વાયોગ્રાય ગર્ભાય કૈલાસપતયે નમઃ॥ ૨૭॥
રક્ષ માં કરુણાસિન્ધો કૃપાદૃષ્ટ્યવલોકનાત્ ।
મમ વૃત્તમનાલોચ્ય ત્રાહિ માં કૃપયા હર॥ ૨૮॥
ઇતિ શ્રીસ્કન્દપુરાણે બ્રહ્મખણ્ડે સેતુખણ્ડે એકોનત્રિંશા  - ધ્યાયાન્તર્ગતં

સુચરિતકૃતં મહાદેવસ્તોત્રં સમાપ્તમ્ ।
સ્કન્દપુરાણ । બ્રાહ્મખણ્ડ । સેતુખણ્ડ । અધ્યાય ૨૯/૨૨-૨૮॥

